ԱՄՓՈՓԱԹԵՐԹ

«Ժամանակավոր անաշխատունակության նպաստների մասին» Հայաստանի Հանրապետության օրենքում փոփոխություններ և լրացումներ կատարելու մասին» և «Եկամտային հարկի մասին» Հայաստանի Հանրապետության օրենքում փոփոխություն կատարելու մասին» ՀՀ օրենքների նախագծերի ընդունման կապակցությամբ շահագրգիռ նախարարների առարկությունների և առաջարկությունների վերաբերյալ

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության  բովանդակությունը
	Եզրակացություն


	Կատարված

փոփոխություն

ները

	ՀՀ կառավարությանն առընթեր պետական 

եկամուտների կոմիտե
29.10.2012թ. 
թիվ  ԱԱ/3-3/11474-12
	1. «Եկամտային հարկի մասին» Հայաստանի Հանրապետության օրենքում փոփոխություն կատարելու մասին» ՀՀ օրենքի նախագծի վերաբերյալ առաջարկություններ չկան: 


	Ընդունվել է ի գիտություն:
	

	
	2.Ժամանակավոր անաշխատունակության նպաստների մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի 5‑րդ հոդվածի 2-րդ մասում առաջարկվում է «հաստատագրված վճար» բառերից հետո ավելացնել «և (կամ) արտոնագրային վճար» բառերը, քանի որ «Արտոնագրային վճարների մասին» ՀՀ օրենքի հավելված N 7-ի ցանկում ընդգրկված գործունեություն իրականացնող անհատ ձեռնարկատերերը նույնպես հանդիսանում են եկամտային հարկ վճարողներ:
	Առաջարկությունը ընդունվել է մասնակիորեն:
	Նախագծի 5‑րդ հոդվածի 2-րդ մասում «հաստատագրված վճար»   բառերից  հետո ավելացվել են    «կամ արտոնագրային վճար» բառերը:

	ՀՀ առողջապահության նախարարություն
01.11.2012   թիվ ԴԴ/10809-12


	«Ժամանակավոր անաշխատունակության նպաստների մասին» Հայաստանի Հանրապետության օրենքում փոփոխություններ և լրացումներ կատարելու մասին» և «Եկամտային հարկի մասին» Հայաստանի Հանրապետության օրենքում փոփոխություն կատարելու մասին» ՀՀ օրենքների նախագծերի ընդունումն առողջապահության բնագավառի վրա ազդեցություն չի ունենա:
	Ընդունվել է ի գիտություն:
	

	ՀՀ ֆինանսների նախարարություն

05.11.2012թ. 
թիվ 1/4.3-1/14305-12


	1.«Ժամանակավոր անաշխատունակության նպաստների մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նա​խա​գծի 6-րդ հոդվածի 2-րդ մասով նախատեսված` պետական բյուջե վճարման ենթակա նպաստի գումարները գործատուի կողմից իր միջոցներից վճարելու դեպքում այդ գումարները եկամտային հարկի հարկային պար​տա​վո​րու​թյուններից ավելի վճարված գումար համարելու և դրանց հաշվանցման վերաբերյալ նորմը, ենթադրում է հարկային հա​րա​բե​րու​​թյունների կարգավորում հարկային օրենսդրության շրջանակներից դուրս, ինչը մի կող​մից հա​կա​սում է «Հարկերի մասին» ՀՀ օրենքի 2-րդ հոդվածին, մյուս կողմից ամ​բող​ջու​թյամբ չի կարգավորում առաջացող հարաբերությունները: Օրինակ` նախագծով նա​​խա​տես​ված չէ նշված հարաբերությունների կարգավորումը մասնավորապես այն դեպ​քում, երբ գործատուն դադարեցնում է իր գործունեությունը մինչև այդ գումարի լրիվ հաշ​վանցը: Կար​ծում ենք` լրացուցիչ քննարկման կարիք ունի նաև նշված գումարները գոր​ծա​տուի այլ հար​կա​յին պարտավորությունների հաշվին հաշվանցելու նպատա​կա​հար​մա​րու​թյան հարցը: Առա​ջարկում ենք քննարկվող հարկային հարաբերությունները կարգավորել հարկային օրենսդրության շրջա​նակ​նե​րում` անհրաժեշտ փոփոխությունները կատարելով «Հարկերի մասին» և/կամ «Եկա​մտա​յին հարկի մասին» ՀՀ օրենքներում, իսկ քննարկվող նախագծում կատարել հա​մա​պա​տաս​խան հղումներ:


	Առաջարկությունը չի ընդունվել:

Հարկ է նկատի ունենալ, որ խնդրո առարկա իրավահարաբերությունները կարգավորվում են հարկային օրենսդրությամբ, մասնավորապես, փաթեթում ներառված է նաև «Եկամտային հարկի մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի նախագիծ:

Միաժամանակ, այն դեպքում, երբ մինչև եկամտային հարկի հարկային պարտավորություններից ավել վճարված գումարի լրիվ հաշվանցը գոր​​ծատուն դադարեցնում է իր գործունեությունը, խնդիրը կկարգավորվի այնպես, ինչպես կարգավորվում է այն դեպքում, երբ հարկի հարկային պարտավորություններից ավել վճարված գումարը արդյունք է ոչ թե ժամանակավոր անաշխատունակության նպաստի վճարման, այլ, օրինակ, հարկ վճարողի կողմից կատարված վճարումների:

Իսկ նշված գումարները գործատուի այլ հար​կա​յին պարտավորությունների հաշվին հաշվանցելը կարող է իրականացվել ընդհանուր սկզբունքով:
	

	
	2. Առաջարկում ենք վերանայել նախագծի 9-րդ հոդվածով նախատեսված մոտեցումը` կապ​ված նախագծի ընդունումից հետո միջին ամսական աշխատավարձի հաշվարկման կարգի հետ այն դեպքում, երբ վար​ձու աշխատողի միջին ամսական աշխատավարձը հաշ​վար​կելիս հաշվարկային ժա​մա​նա​կա​​հատվածի ամիսների (կամ հաշվարկային ժամանակահատ​վածի ամիսների փոխարեն հաշ​​վառվող ամիսների) կազմում կընդգրկվեն նաև 2012 թվականի ամիսներ: Քանի որ միջին ամսական աշ​խա​տա​վարձը հաշվարկվում է ժա​մա​նա​կավոր անաշխատու​նա​​​կությունն առաջանալու ամսվան նա​խորդող 12 ամիսների համար հաշվարկված եկա​մուտ​​​ներից, 2013 թվականին եկա​մտա​յին հարկի ներդրմամբ պայմանա​վորված, նա​խա​գծով առաջարկվում է, վար​ձու աշխատողի միջին ամսական աշխա​տա​վար​ձը հաշ​վար​կելիս, օրեն​քի 22-րդ հոդվածով սահ​մանված եկամտում 2012 թվականի ամիս​նե​րի (կամ հաշվար​կա​յին ժամանակահատվածի ամիսների փոխարեն հաշ​​վառվող ամիսների) հա​մար տվյալ գոր​ծատուի կողմից «Պարտադիր սոցիալական ապահովության վճարների մա​սին» ՀՀ օրենքի 5-րդ հոդվածի 1-ին մասով սահմանված կար​գով հաշվարկված (հաշվարկման են​թակա) պարտադիր սոցիա​լա​կան ապահովության վճար​​​ները:  

Նկատենք, որ 2012 թվականի ամիսների ընդգրկմամբ 12-ամսյա միջին ամսական աշխա​​տավարձի հաշվարկման հարցը, եկամտային հարկի ներդրմամբ պայմանավորված,  կար​​​գավորման կարիք ունի ինչպես նշված օրենքում, այնպես էլ ՀՀ աշխատանքային օրենս​գրքում (195-րդ հոդված): Ընդ որում, նպատակահարմար է, որ երկու դեպքում էլ կիրառվող մոտեցումները, չնայած հաշվարկման մեխանիզմների տարբերությանը, սկզբունքորեն նույնը լինեն:

Հարցի կարգավորմանն ուղղված` առաջարկված մոտեցումը, ինչ​պես նշված է նախագծին կից ներկայացված տեղեկանքհիմնավորման մեջ, նպա​տակ ունի թույլ չտալ մի​ջին ամ​սա​կան աշխատավարձի նվազեցում: Հարկ է նշել, որ այդ մոտեց​ման կիրառումը չի ապահովում միջին ամսական աշխատավարձի չնվազելը: Այսպես, եթե ժամանակավոր անաշխատունակությունը առաջացել է 2013 թվականի հունվարին (այս դեպքում միջին անվանական աշխատավարձը հաշվարկվելու է 2012 թվականին տվյալ գործատուի կողմից վարձու աշխատողին վճարված եկամուտը տասներկուսի բաժանելու մի​ջո​ցով), և պարզության համար ենթադրենք, որ վարձու աշխատողի ամսական աշխատավար​ձը ամբողջ 2012 թվականին կազմել է 32500 դրամ, ապա նախագծով առաջարկվող մո​տեց​ման կիրառմամբ միջին ամսական աշխատավարձը կազմելու է 41375 դրամ (32500+8875), այն դեպքում, երբ  2013 թվականին 32500 դրամ աշխատավարձ ապա​հո​վե​լու համար հաշվարկային աշխատավարձը պետք է լինի 46296 դրամ:

Բացի այդ, նախագծի 9-րդ հոդվածի 2-րդ մասի ձևակերպումը հստակ չէ, քանի որ նրանում ըստ էության տրված է ոչ թե միջին ամսական աշխատավարձի, այլ եկամտային հարկի հաշվարկման օբյեկտ համարվող եկամտի հաշվարկման կարգը:

Հարցի կարգավորման նպատակով առաջարկում ենք նախագծի 9-րդ հոդվածի 2-րդ մասը ձևակերպել հետևյալ կերպ.

«Սույն օրենքն ուժի մեջ մտնելուց հետո, վարձու աշխատողի միջին ամսական աշխա​տա​​​վարձը հաշվարկելիս, հաշվարկային ժամանակահատվածի 2012 թվա​կա​նի յուրա​քանչ​յուր ամսվա (կամ հաշվարկային ժամանակահատվածի ամիսների փոխարեն հաշ​վառ​վող յուրաքանչյուր ամսվա) եկամուտը հաշվարկվում է տվյալ ամսվա համար գործատուի կողմից վար​ձու աշխատողին հարկումից հետո վճարված աշխատավարձը`

ա) 0.756-ի բաժանելով, եթե բաժանման արդյունքում ստացվող գումարը չի գերազանցում 120000 դրամը. 

բ) 1920-ով նվազեցնելուց հետո 0.74-ի բաժանելով, եթե բաժանման արդյունքում ստացվող գումարը գերազանցում է 120000 դրամը:»
Առաջարկվող ձևակերպման թվային ցուցանիշները հաշվարկվել են ելնելով «Եկամտային հարկի մասին» ՀՀ օրենքով սահմանված եկամտային հարկի դրույքաչափերից:
	Առաջարկությունը չի ընդունվել:

Եկամտային հարկի ներդրմամբ պայմանավորված՝ ՀՀ աշխատանքային օրենս​գրքով սահմանված միջին աշխատավարձի հաշվարկման կարգը վերանայելու համար ՀՀ ազգային ժողով է ներկայացվել համապատասխան նախագիծ, որով խնդիրը կարգավորվում է նույն սկզբունքների ներքո  (կիրառվում է նույն մո​տեցումը՝ հաշվի առնելով հաշվարկման մեխանիզմների տարբերությանը):

Միաժամանակ, հայտնում եմ, որ ներկայացվող մոտեցումը հնարավորինս ապահովում է նպաստի գումարի արհեստական (էական) նվազեցում թույլ չտալը:

Իսկ առաջարկվող մոտեցման դեպքում՝ անհիմն կբարդանա նպաստը հաշվարկելու համար միջին ամսական աշխատավարձի հաշվարկման կարգը:

Հարկ է նաև նկատի ունենալ, որ օրենքի 22-րդ հոդվածի 6-րդ մասի համաձայն՝ նպաստը հաշվարկվում է ժամանակավոր անաշխատունակությունը առաջանալու օրվա դրությամբ սահմանված նվազագույն ամսական աշխատավարձի չափից, եթե հաշվարկված միջին ամսական աշխատավարձի չափը պակաս է ժամանակավոր անաշխատունակությունը առաջանալու օրվա դրությամբ սահմանված նվազագույն ամսական աշխատավարձի չափից:

Այսինքն, լուծված է նվազագույն աշխատավարձի խնդիրը:


	

	
	«Ժամանակավոր անաշխատունակության նպաստների մասին» Հայաստանի Հանրապետության օրենքում փոփոխություններ և լրացումներ կատարելու մասին» և «Եկամտային հարկի մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքների նախագծերի ընդունումը կամ չընդունումը ՀՀ պետական բյուջեի մուտքերի և ելքերի, ինչպես նաև բյուջետային բնագավառում քաղաքականության փոփոխության չի հանգեցնում:
	
	

	ՀՀ բնապահպանության նախարարություն

06.11.2012թ. 

թիվ 1/01.2/11874-12
	1.«Ժամանակավոր անաշխատունակության նպաստների մասին» Հայաստանի Հանրապետության օրենքում փոփոխություններ և լրացումներ կատարելու մասին» և «Եկամտային հարկի մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքների նախագծերի (այսուհետ` օրենքների) ընդունման արդյունքում շրջակա միջավայրի oբյեկտների` մթնոլորտի, հողի, ջրային ռեսուրսների, ընդերքի, բուuական և կենդանական աշխարհի հատուկ պահպանվող տարածքների վրա բացասական հետևանքներ չեն առաջանա:

2. Օրենքների նախագծերի չընդունման դեպքում շրջակա միջավայրի oբյեկտների  վրա բացասական հետևանքներ չեն առաջանա:

  3. Օրենքների նախագծերը  բնապահպանության ոլորտին չեն առնչվում, այդ  ոլորտը կանոնակարգող իրավական ակտերով ամրագրված uկզբունքներին պահանջներին չեն հակասում: 

Օրենքների կիրարկման արդյունքում բնապահպանության բնագավառում  կանխատեuվող  հետևանքների գնահատման և վարվող քաղաքականության համեմատական վիճակագրական վերլուծություններ կատարելու անհրաժեշտությունը բացակայում է:
	Ընդունվել է ի գիտություն:


	

	ՀՀ էկոնոմիկայի նախարարություն

07.11.2012թ.

թիվ 01/10.2.3/6010-12


	«Ժամանակավոր անաշխատունակության նպաստների մասին ՀՀ օրենքի նախագծի  2-րդ հոդվածով նախատեսված օրենքի 4-րդ հոդվածի 1-ին մասի 2-րդ կետով նշված «Արտոնագրային վճարների մասին» ՀՀ օրենքի անբաժանելի մաս համարվող հավելված 1-ում ընդգրկված գործունեության տեսակները իրականացնում են անհատ ձեռնարկատեր չհանդիսացող ֆիզիկական անձինք, հետևաբար առաջարկում ենք վերոգրյալ հոդվածում «վճարող» բառից հետո լրացնել «ֆիզիկական անձանց և» բառերը:


	Առաջարկությունը չի ընդունվել:

Նախագծի  2-րդ հոդվածով նախատեսված՝ օրենքի 4-րդ հոդվածի 1-ին մասի 2-րդ կետը սահմանում է նպաստի իրավունք ունեցող անձանց շրջանակը, որի համաձայն` նպաստի իրավունք է սահմանված միայն անհատ ձեռնարկատերերի համար (ֆիզիկական անձինք չունեն նպաստի իրավունք):

Նախագծով նախատեսվում է նպաստի իրավունք ունեցող անհատ ձեռնարկատերերից բացառություն սահմանել արտոնագրային վճար վճարող անհատ ձեռնարկատերերի համար՝ հաշվի առնելով նրանց հարկման առանձնահատկությունները:
Նախագծի համար հիմք է հանդիսացել ՀՀ կառավարության հավանությանն արժանացած՝ «Արտոնագրային վճարների մասին» ՀՀ օրենքում փոփոխություններ և լրացումներ կատարելու մասին» ՀՀ օրենքի նախագիծը, որի համաձայն` արտոնագրային վճար վճարող կարող է համարվել  նաև «Արտոնագրային վճարների մասին» ՀՀ օրենքի հավելված N 1-ում ընդգրկված գործունեության տեսակներով զբաղվող անհատ ձեռնարկատերը:
	

	
	«Ժամանակավոր անաշխատունակության նպաստների մասին» ՀՀ օրենքում փոփոխություններ և լրացումներ կատարելու մասին» և «Եկամտային հարկի մասին» ՀՀ օրենքում փոփոխություն կատարելու մասին» ՀՀ օրենքների նախագծերի (այսուհետ` Նախագիծ) գործարար և ներդրումային միջավայրի վրա կարգավորման ազդեցության գնահատման նպատակով իրականացվել են նախնական դիտարկումներ: 

Գնահատման նախնական փուլում պարզ է դարձել, որ Նախագիծը վերաբերում է «Ժամանակավոր անաշխատունակության նպաստների մասին» ՀՀ օրենքում առկա որոշ դրույթների համապատասխանեցմանը «Եկամտային հարկի մասին» ՀՀ օրենքին և Նախագծի ընդունման դեպքում, դրա կիրարկման արդյունքում գործարար և ներդրումային միջավայրի վրա ազդեցություն չի նախատեսվում:
	Ընդունվել է ի գիտություն:
	

	
	«Ժամանակավոր անաշխատունակության նպաստների մասին» Հայաստանի Հանրապետության օրենքում փոփոխություններ և լրացումներ կատարելու մասին» և «Եկամտային հարկի մասին» Հայաստանի Հանրապետության օրենքում փոփոխություն կատարելու մասին» ՀՀ օրենքների նախագծերով (այսուհետ` Նախագծեր) փոփոխության է ենթարկվում ժամանակավոր անաշխատունակության նպաստների հաշվարկման կարգը:

Նախագծերի մրցակցության բնագավառում ազդեցության գնահատման գործընթացի նախնական փուլում պարզվել է, որ Նախագծերով կարգավորվող շրջանակները չեն առնչվում ապրանքային շուկաների հետ, ուստի և Նախագծերի ընդունմամբ որևէ ապրանքային շուկայում մրցակցային դաշտի վրա ազդեցություն լինել չի կարող: 

Հիմք ընդունելով վերոգրյալը` կարգավորման ազդեցության գնահատման աշխատանքները դադարեցվել են` արձանագրելով Նախագծերի ընդունմամբ մրցակցության միջավայրի վրա ազդեցություն չհայտնաբերվելու եզրակացություն:
	Ընդունվել է ի գիտություն:
	

	ՀՀ արդարադատության նախարարություն

11.12.2012թ. թիվ01/7743-12
	   1. Օրենքների նախագծերը /այսուհետ՝ նախագծեր/ համապատասխանում են Հայաստանի Հանրապետության Սահմանադրությանը:


    2. Նախագծերը համապատասխանում են հավասար իրավաբանական ուժ ունեցող իրավական այլ ակտերի դրույթներին:
  3. Նախագծերում իրավական այլ ակտերի նորմերի անհարկի կրկնություններ առկա չեն: 



  4. Իրավական ակտերում համապատասխան փոփոխություններ և լրացումներ կատարելու անհրաժեշտությունն առկա է:


 5. Նախագծերում անհրաժեշտ բոլոր հարցերը կարգավորված են:  

  6. Նախագծերն իրենց մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չեն պարունակում:


	Ընդունվել է ի գիտություն:
	

	
	7. Օրենսդրական տեխնիկայի կանոնները մասամբ պահպանված չեն: Այսպես՝
1/ «Ժամանակավոր անաշխատունակության նպաստների մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի վերնագրում անհրաժեշտ է «լրացումներ» բառը փոխարինել «լրացում» բառով, քանի որ նախագծով նախատեսված է մեկ լրացում:

 2/ Նախագծի 2-րդ, 4-րդ, 5-րդ, 6-րդ և 8-րդ հոդվածների կետերի համարակալումն անհրաժեշտ է համապատասխանեցնել «Իրավական ակտերի մասին» Հայաստանի Հանրապետության օրենքի 41-րդ հոդվածի 3-րդ մասի պահանջներին:

8. Նախագիծն անհրաժեշտ է համապատասխանեցնել սույն եզրակացության 7-րդ կետին:


	Առաջարկություններն ընդունվել են:
	Նախագծի վերնագրում «լրացումներ» բառը փոխարինվել է «լրացում» բառով:

Կետերի համարակալումը համապատասխանեցվել է «Իրավական ակտերի մասին» ՀՀ օրենքի 41-րդ հոդվածի 3-րդ մասի պահանջներին:

	
	  «Ժամանակավոր անաշխատունակության նպաստների մասին» Հայաստանի Հանրապետության օրենքում փոփոխություններ և լրացումներ կատարելու մասին» և «Եկամտային հարկի մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքների նախագծերն իրենց մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված Կարգի 9-րդ կետով նախատեսված որևէ կոռուպցիոն գործոն չեն պարունակում:


	Ընդունվել է ի գիտություն:
	


